Kafli 7; Kynhlutverk

1.
Kyn er einn af mælikvörðum félagslegrar lagskiptingar. Af hverju heldur þú að það sé?  Hvaða aðrir mælikvarðar eru notaðir?

2. 
Skilgreindu og nefndu dæmi um:


A.  feðraveldi og reynslu þína af því


B.  kynímyndir og hvernig þær hafa haft áhrif á líf þitt.

3.
Hvaða vandamál tengjast líffræðilegum útskýringum á karlmennsku?  Nefndu nokkur dæmi um ólíka skilgreiningu á hlutverkum karla eftir menningarheimum.

4.
Hvaða breytingar hafa átt sér stað á kynímyndum og áhrifum þessara breytinga á breytta kynlífshegðun fólks á síðustu áratugum?

5.
Eru til einhverjar algildar reglur um kynímyndir og kynlíf?  

6.
Hvernig birtist fegurðar​ímyndin eftir samfélögum – er hún alls staðar eins (staðalmyndir)?

7.
Hvaða þættir telur þú að ýti helst undir boð og bönn í kynlífi?  Hvaða þættir telur þú að ýti helst undir frjálslyndi í kynferðismálum?

8. 
Töluverð umræða hefur átt sér stað í fjölmiðlum og víðar um vændi á Íslandi. Af hverju heldur þú að sumar konur velji að stunda vændi? Heldur þú að karlar selji sig líka?  Af hverju þrífst vændi í samfélaginu? Er hægt að uppræta vændi – eða á það rétt á sér?

9.
Tímaritið Cosmopolitan er þekkt fyrir að birta ögrandi greinar og forsíðumynd þess hefur oft kynferðislegar skírskotanir. Fyrir nokkru ákvað tímaritið að gera könnun um kynferðismál meðal lesenda sinna.  Lesendur voru beðnir um að fylla út spurningalista og senda hann síðan til blaðsins. Þúsundir lesenda brugðust við, fylltu út spurningarlistann og sendu til tímaritsins. Ritstjóri blaðsins, kona að nafni Helen Gurley Brown kom fram í fjölmörgum spjallþáttum í útvarpi og sjónvarpi þar sem hún var beðin um að gera grein fyrir þeirri kynlífsbyltingu sem niðurstöður könnunarinnar sýndu.  Þar kom meðal annars fram að 75% kvenna höfðu haldið fram hjá maka sínum og að minnsta kosti þriðjungur kvenna hafði haft kynmök í matartímanum.  Þó nokkrar kvenanna höfðu átt fjöldann allan af skyndikynnum á stuttum tíma, sumar þeirra höfðu haft mök við yfir 20 karla á einum mánuði. Í könnuninni komu fram fjölmargar aðrar áhugaverðar niðurstöður um kynlíf lesendahópsins sem ekki verða tíundaðar hér.

A.  Hvaða aðferðafræðilegu vandamál tengjast könnun af þessu tagi?

B.
Hvaða ályktanir er hægt að draga úr frá niðurstöðunum – sýna þær okkur breytt hegðunarmynstur í kynlífi eða hefur þú einhverjar aðrar og líklegri skýringar? 

C.
Er hægt að greina einhvern mun á milli kynferðislegra viðhorfa og kynhegðunar út frá niðurstöðum könnunarinnar?  Hvaða leiðir myndir þú fara til að kanna hvort munur væri á viðhorfum og kynhegðun?

10.
Í þessu verkefni áttu að rannsaka innihald sjónvarpsauglýsinga. Mikil umræða hefur átt sér stað í gegnum tíðina um hvernig kynímyndir eru notaðar í auglýsingum. Skoðaðu hvaða tákn eru notuð í auglýsingunum og lýstu þeim nánar. Veldu fimm auglýsingar sem hafa kynferðislegan undirtón og þar sem fram koma konur, karla eða pör.

A.   Lýstu hverri auglýsingu fyrir sig og hvaða vöru eða þjónustu verið er að selja. 

B.  
Gerðu einnig grein fyrir hvort það sé kona, karl eða par sem notað er til að selja vöruna eða þjónustuna. Reyndu að draga fram einhver einkenni hjá leikurunum sem undirstrika fegurðarímyndir okkar menningar. Margar konur sem leika í auglýsingum eru t.d. með sítt hár vegna þess að það samræmist fegurðar​ímyndum á Vesturlöndum. Taktu líka eftir hárgreiðslu leikaranna, hún er oft á tíðum mjög óhentug og ólík því sem gerist í veruleikanum. 

C.  Gerðu að lokum grein fyrir þeim kynferðislega undirtóni sem er í auglýsingunni

	
	Auglýsing
	Karl/kona/par
	Fegurðarímynd
	Kynferðislegur undirtónn

	1
	
	
	
	

	2
	
	
	
	

	3
	
	
	
	

	4
	
	
	
	

	5
	
	
	
	


D.  
Reyndu að finna hvort það sé einhver ákveðin stefna eða samnefnari í auglýsingunum. Dæmi: Þar sem flestir leikaranna eru væntanlega ungir og í góðu líkamlegu formi má velta fyrir sér hvaða skilaboð verið sé að senda út til þeirra sem tilheyra ekki þeim hópi. Hefur þú séð auglýsingar þar sem leikararnir eru gamlir, af öðrum kynþætti en þeim hvíta, samkynhneigðir, feitir eða líkamlega fatlaðir? Hvaða skilaboð er verið að senda út þessara hópa og annarra?

11.
Hægt er að sjá breytingar á viðhorfum til kynlífs og kynhegðun t.d. út frá gift​inga​siðum á ólíkum tímaskeiðum. Farðu á Netið,  á bókasafnið eða taktu viðtal við tvær kynslóðir og leitaðu eftir dæmum um breytingar á giftingasiðum.

12.
Hafa orðið einhverjar breytingar á kynlífshegðun unglinga í gegnum tíðina? Farðu á Netið, bókasafnið eða taktu viðtal við tvær kynslóðir og leitaðu eftir dæmum um breytingar á kynlífshegðun unglinga.

13.
Hvaða breytingar hafa orðið á námsefni sem fjallar um kynlíf og kynlífshegðun á síðustu áratugum? Farðu á Netið, á bókasafnið eða taktu viðtal við tvær kynslóðir og leitaðu eftir dæmum um breytingar á námsefni.

14.
Vinur þinn kemur með þá staðhæfingu að karlar séu konum æðri. Hann bendir á sem rök að mun fleiri karlar en konur séu stórleikarar, íþrótta​stjörnur eða skemmtikraftar. Hvernig svarar þú honum á rökstuddan hátt? 

15.  
Samkvæmt kenningum Engels (samstarfsmanns Marx) þá notaði borgarastéttin hjónabandið til að viðhalda völdum og auðæfum innan sinnar stéttar. Hvaða skoðun hefur þú á málinu?  Heldur þú að þetta eigi enn við nú á dögum? 

